
E l'amabile fraganza

     D'escrementi popolari

     Semenai senza creanza

     Quasi in fazza dei to altari.

Ma scaldai no ghe abadevimo

     (Che po in fondo le xè frotole)

     E beati palpugnevimo

     Ti le braghe e mi le cotole.

Co sta idea de contrabando

     (Che no gera zà che un rosto)

     Furegando, strucolando

     Me cazzava drento in posto.

Al serar de la to posta

     Secretaria de la mona

     Pronta gera a nù de scorta

     Una vechia tabacona

Che de un mocolo de seo

     Tratamento ne faceva

     Stuzzegandolo col deo

     Co a so modo no l'ardeva.

Vaca mia! che bei momenti

     Co ridoti afato soli

     Se trovevimo contenti

     Ne la camera dei noli!

Dove i cazzi più famosi

     Cari tanto a certe da me

     Freschi sempre, e morbinosi

     S'à cavà con ti la fame.

Condizion tra nù firmada

     Gera prima sul to leto

     De mostrarme de fazzada

     La to sfesa el to boscheto

